
2003an, duela 20 urte zehazki, Gipuzkoako Foru 
Aldundiak giza eskubideen departamentu bat 
sortzea erabaki zuen (orain arte, bera da aldundien 
artean halako zuzendaritza bat duen bakarra), 
uste baitzuen bizi genuen indarkeria egoerak 
eta giza eskubideen urraketa larriek erakundeen 
bultzada behar zutela gure gizartean bakearen 
eta giza eskubideen kultura sustatzeko. Ondoren, 
indarkeria armatuaren etapa amaitzearekin 
batera, garai berri bat ireki zen. Garai horretan, 
bizikidetza hobetzea eta gure gizartean benetako 
kultura demokratikoa sustatzea izan zen 
lehentasuna, etorkizunean horrelako gertaerak 
eta urraketak ez daitezen errepikatu, ezta 
legitimatu ere. Ildo horretan, Gipuzkoa erreferente 
bihurtu da bizikidetza sustatzeari dagokionez, eta 
urrats garrantzitsuak egin ditu erakunde honek 
sustatutako bizikidetzarako udal foroen bitartez. 

Lortutako aurrerapenak eta bizikidetzaren alde 
emandako urratsak ukaezinak dira, baina oraindik 
ere erronka nabarmenak ditugu aurrean, eta horiei 
erantzun egokia eman behar diegu. Horien artean 
bi nabarmenduko nituzke. Alde batetik, gero eta 

polarizazio politiko handiagoa dago, eta horrek 
gero eta zailagoa egiten du akordioak lortzea eta 
aurrerapausoak ematea. Eta, bestetik, gure herrian 
bizi eta nozitutakoa belaunaldi berriei transmititzeko 
erronka daukagu, inork horrelako ekintzak justifika 
ez ditzan, inork indarkeria erabiltzeko tentazioa senti 
ez dezan edozein liskar edo gatazka politikoren 
aurrean, baina, batez ere, gure gizartean sortutako 
ondorio larriak eta kalte konponezina ez ahazteko. 

Amaitu berri den legegintzaldira itzuliz, azken 
lau urte hauetan COVID-19aren krisi larriak 
markatu ditu, zeinak nabarmen baldintzatu baitu 
aurreikusitako jarduketen plangintza, bai eta 
eragileekin eta, oro har, Gipuzkoako gizartearekin 
lan egiteko eta harremanetan jartzeko modua 
ere. Horrek gure eguneroko lanean ekarri dituen 
zailtasunak eta erronka handia gorabehera, uste 
dugu gai izan garela ezbeharrei aurre egiteko 
eta udalerriekin eta lurraldeko eragileekin batera 
partaidetza- eta lankidetza-sare bat antolatzeko, 
erakunde honen ezaugarri den elkarlaneko 
gobernantza praktikan jarriz. 

AURKEZPENA

Dokumentu honek Gipuzkoako Foru Aldundiko 
Giza Eskubideetako eta Kultura Demokratikoko 
Zuzendaritza Nagusiak 2019-2023 legealdian 
egindako jarduera nagusien laburpena 
jasotzen du, eta Gipuzkoako gizarteari gure 
departamentuak egin dituen ekintzen berri 
emateko eta haren aurrean kontuak emateko 
helburua du. 

Bestalde, zuzendaritzaren barruan aldaketak 
egiteko legealdia ere izan da. Izena aldatzeaz 
gain –Bizikidetzaren eta Giza Eskubideen 
Zuzendaritza izatetik Giza Eskubideetako eta 
Kultura Demokratikoko Zuzendaritza izatera igaro 
da–, barne egitura ere erabat aldatu da. Horren 
ondorioz, pertsona berriak sartu gara zuzendaritzan, 
egiteko modu berriekin, ilusio berriarekin, baina, 
aldi berean, gure aurreko lankideek urteetan 
bereganatutako jakinduria txertatzen ahalegindu 
gara. Zorionez, lankide horiek giza eskubideekiko 
duten konpromiso sendoari esker, etengabeko 
laguntza eta lankidetza desinteresatua izan dugu 
denbora honetan guztian.   

Dokumentu honek lau urte hauetan egindako 
ekintza nagusietako batzuk biltzen ditu. Horien artean 
bi nabarmenduko nituzke zalantzarik gabe: Alde 
batetik, dokumentu batean tokiko bizikidetza foroen 
10 urteko ibilbidearen esperientzia sistematizatu 
eta jaso dugu. Gipuzkoako 28 udalerritako 500 
arduradun politikorekin eta herritarrekin batera 
egindako lan hori jardunbide egokiaren erreferente 
bihurtu da, eta ez dugu inolako esperientzia 

konparagarririk ezagutzen. Eta, beste alde batetik, 
mugarri garrantzitsu gisa azpimarratuko nuke 
2022-2025 aldirako Aniztasuneko Bigarren Foru 
Plana onetsi izana. Plan horren xedea da mota 
guztietako diskriminazioen aurka borrokatzeko 
bitarteko eta gizartean eskubide berdintasuna 
benetan sustatzeko tresna izatea. Gipuzkoa 
gero eta aniztasun handiagoko lurraldea da, eta 
aniztasun hori kolektiboki aberasteko aukeratzat 
hartzen dugu, baina baita kudeatu beharreko 
erronkatzat ere. 

Badakigu aurre egin beharreko erronkak izugarriak 
direla, eta ez dagoela konponbide errazik. Hala ere, 
erabat sinetsita gaude tokian tokiko eguneroko 
lana dela horiei heltzeko modua. Espero dugu 
memoria honetan jasotako ekintzek ildo horretan 
lagundu izana. 

Gipuzkoako Foru Aldundiak Giza Eskubideen Departamentua edo Zuzendarit-
za izan du 2003tik. Azken hiru legealdi hauetan (2011-2015, 2015-2019 eta 2019-
2023), giza eskubideek protagonismoa hartu dute: zeharkako izaera eman 
zaie eta Diputatu Nagusiaren Alorrean txertatu dira. Era berean, azken legeal-
di honetan, Zuzendaritzak ikuspegi estrategiko bat hartu zuen, eta 2019-2023 
aldirako Kudeaketa Plan Estrategikoan sartu zen. Plan horren bidez, «Gipuzkoa 
Europako desberdintasun maila txikieneko pertsonen komunitatea izatea» 
lortu nahi zen. Hala, etorkizuneko ikuspegiak honako hau planteatzen zuen: 
«Gipuzkoa eredua indartzen jarraitzea, etorkizuna elkarrekin eraikitzeko oinarri 
gisa, eta nazioarteko erreferentzia izatea gure eguneroko lan esparru bakoit-
zean dauden desberdintasun mota desberdinen aurkako borrokan». Helburu 
estrategiko horrek proiektu estrategiko bat zuen: aniztasunak eta bizikidetza 
aitortzeko eta errespetatzeko programa oso bat, bai eta kultura politikorako 
eta demokrazian sakontzeko programa bat ere, herritarren, erakundeen or-
dezkarien eta gizarte antolatuaren jarrera, balio eta portaera demokratikoe-
tan sakontzeko helburuz egina.

Horrela, Foru Aldundiak bere helburuen artean ezarri zuen «gizarte-kohesioa 
eta -integrazioa eta gizarte desberdintasunen aurkako borroka, gure biziki-
detza sistema kultura aniztasunera eta pentsatzeko eta jarduteko moduen 
aniztasunera egokituz». Gainera, «behin betiko eta atzera bueltarik gabe 
bakeari laguntzen jarraitu nahi izan da, eta Gipuzkoako kultura demokrati-
koan sakondu», lehentasunezko jarduera ildo hauekin:

a) Gure helburuetako bat da bakeari, elkarbizitzari eta giza eskubideei 
buruzko udal politikak sustatzea Gipuzkoako elkarte sarearekin aliantzan.

b) Giza eskubideen gaineko jakintza sustatzea, sentsibilizazioa piztea eta 
errespetua zabaltzea, dibulgazio jarduerak, sentsibilizazio kanpainak, bitarte-
ko pedagogikoak, lankidetza hitzarmenak eta halakoak biltzen dituzten pro-
gramen bidez.

c) Erakundeen arteko koordinazioa eta giza eskubideen, biktimen, memoria 
historikoaren eta oraintsuko memoriaren, espetxe politikaren, gizarteratzea-
ren, hezkuntzaren eta bizikidetzaren politika publikoak diseinatzen eta ezart-
zen laguntzea.

d) Kultura Politikorako eta Demokrazian Sakontzeko Programa: Gipuzkoako 
Batzar Nagusietan ordezkatuta dauden alderdi politikoen arteko elkarrizketa 
etengabea babestea, lurraldeak kultura politikoaren ikuspegitik dituen erronkei 
aurre egiteko, elkarrizketa zailtzen duten abagune koiunturalak gaindituz. Elkar-
bizitza sistemetan egindako aurrerapenak zuzenean lotuta daude demokrazia-
ren sakontzearekin eta herritarrek, erakundeetako ordezkariek eta gizarte anto-
latuak jarrera, balio eta portaera demokratikoetan egindako aurrerapenekin.

Sa
rr

er
a e) Gipuzkoako herritarren arteko integrazioa, diskriminaziorik eza eta bizi-

kidetza, edozer dela ere jatorria, hizkuntza, kultura, sexu orientazioa, erlijioa, 
ideologia eta gaitasun funtzionala.

f) Memoria historikoaren ikerketa eta zabalkundea sustatzea, transmisioan 
arreta jarriz, bizikidetza demokratikora eta biktimekiko errespetura bideratuta.

Aurrekontu zuzkidurari dagokionez, Giza Eskubideen eta Kultura Demokrati-
koaren Zuzendaritzak 1.500.000 euro inguruko aurrekontua izan du urtean.

Egindako jarduerak aurkezteko, sei lan arlo handitan banatu ditugu jarduerak 
memoria honetan:

 • «Bizikidetza Lantzen» programa. 

 • Aniztasuna Bizidetzan.

 • Kultura Politikorako eta Demokrazian Sakontzeko programa.

 • Memoria Historikoa berreskuratzeko programa.

2011ko urrian ETAren terrorismoaren amaiera iragarri zenetik, etapa 
berri bati ekin zitzaion euskal gizartearen historian. Bakea nagusitu egin 
da, eta, horrekin, lehen lerrora ekarri da bakerik ezak utzi zituen arazoen 
agenda. Sufrimendu bidegabe eta izugarri bat ez ezik, indarkeriak hainbat 
arazo larri utzi ditu, iraganari lotuak, orainean eta etorkizunean eragin 
gaiztoa dutenak. Hainbat hamarkadatako terrorismoak, indarkeriak, 
giza eskubideen urraketek, banaketak eta amorruak  konplexutasun 
handiko zenbait gai utzi dituzte mahai gainean: biktimen beharrei 
eta eskubideei eman beharreko erantzuna, iraganeko memoriaren 
kudeaketa, eten sozialak bizikidetzan, espetxe politika, bizikidetzaren 
normalizazioa, hezkuntza.

Foru eta udal eremuko erakundeek bizikidetza eskuratzen lagundu behar 
dugu, ardura partekatu baten ikuspegitik. Premisa horretatik abiatzen da 
Gipuzkoako Foru Aldundiko Giza Eskubideen eta Kultura Demokratikoaren 
Zuzendaritzaren legegintzaldi honetako Jarduera Plana. Udal prozesuei 
foru laguntza emateko urteko programak 140.000 euroko aurrekontua du. 
Programa horren bidez, elkarrizketa errazteko aholkularitza finantzatzen da.

13

«Bizikidetza Lantzen» programari 
buruzko datu batzuk

2019-2023 aldian, 28 udalerrik hartu dute 
parte Giza Eskubideen programan eta 
Bizikidetza Lantzen programan abian 
jarritako deialdietan.

Dispone de una línea propia de 
140.000,00 euroko dirulaguntza lerro 
propioa du, udal prozesuak errazteko.

14

Zuzendaritzak, udaletako elkarrizketa prozesuei laguntzeaz gain, beste 
jarduera batzuk ere egin ditu, hala nola programako kideekin topaketak 
egitea, beste eragile batzuek antolatutako jardunaldietan parte hartzea, 
argitalpenak editatzea eta beste dibulgazio baliabide batzuk babestea, hala 
nola Baketik Fundazioak garatutako erakusketa, 2006an sortu zena gatazken 
analisia ikuspuntu etikotik sustatzeko eta bakea sendotzeko, adiskidetzen 
laguntzeko eta gatazkak konpontzeko eskola etikoaren bidez gatazka 
suntsitzaileei aurrea hartzeko tresnak eskaintzeko helburuarekin.

«Bizkidetza Lantzen»  
programaren premisak

Bizikidetza demokratikoa helburu. Me-
moria partekatua eraikitzea bide. Eta, oi-
narrian, giza eskubideen errespetua, giza 
eskubideen urraketa guztiak aitortzea eta 
horien kritika morala egitea, eta biktima 
guztien mina eta duintasuna aitortzea.

Topaketa Bizikidetza Lantzen 2020 programako kideekin

2.1
Hamar urteko esperientzia 
sistematizatzea
Sufrimenduz, indarkeriaz eta giza eskubideen urraketa larriz betetako 
hamarkadak izan dira, eta sufrimendu eta oinaze bidegabea eta 
alferrikakoa utzi dute gure gizartean. Gipuzkoa izan da, zalantzarik gabe, 
zeinu desberdineko indarkeria adierazpen horiek gehien zigortu duten 
lurraldea, biktima kopuru handiena izan duena, eta, seguruenik, bizikidetza 
gehien kaltetu eta polarizatu den lurraldea. Hala ere, azken hamar urteotan, 
Gipuzkoako gizarteak erresilientziarako sekulako gaitasuna erakutsi du, 
memoria mingarri horri eta tentsio iturri esanguratsu horiei aurre egiteko, 
emaitza benetan positiboak lortuta. Bizikidetza hautsita zegoela zirudienean, 
kimu berde batzuk azaleratzen hasi ziren, eta eragile askoren, herritarren 
edo lurraldeko erakundeen lanarekin eta dedikazioarekin, loraldian gaudela 
esan dezakegu orain. Bizikidetza hori gaztea da oraindik, heltzea eta sustraiak 
finkatzea falta zaio, baina haren hazkundea geldiezina da.

«Gipuzkoako udalerrietan bizikidetza lantzen» dokumentuaren azala. 10 urteko 
esperientziarensistematizazioa. 

15

Azken urteotan bizikidetzan egin diren aurrerapen guztiak ez dira modu 
espontaneoan edo ustekabean gertatu; aitzitik, lan gogorra eta diskretua egin 
da, denboran jarraitua, profesionalek koordinatuta eta lagunduta. Lan hori, 
gehienetan, fokuetatik urrun egin da, eta parte hartu dutenen dedikazio eta 
konpromiso pertsonala handia eta eskuzabala izan da, miresteko modukoa. 
Aldundiak bultzatutako Bizikidetza Lantzen programaren esparruan, 
Gipuzkoako bizikidetzarako udal foroen bitartez, bakea behin betiko eta 
atzera bueltarik gabe sendotzen, gizarteari bizikidetzarako bidean laguntzen 
eta Gipuzkoako kultura demokratikoan sakontzen lagundu nahi izan dugu, 
gizartean giza eskubideen ezagutza eta errespetuaren kultura sustatuz.

Esperientzia hori Gipuzkoan bakarrik garatu da, eta ez da aurretik egindako 
antzeko beste ezein jardunbidetan inspiratu edo kopiatu. Izan ere, ez dugu 
munduan antzeko esperientziarik ezagutzen, hain denbora laburrean hain 
emaitza esanguratsuak eman dituenik. 

Horregatik guztiagatik, garrantzitsua iruditu zaigu Gipuzkoako udalerrietan 
bizikidetza lantzen. Hamar urteko esperientziaren sistematizazioa 
dokumentuan Bizikidetza Lantzen programaren ibilbide hau sistematizatzea, 
gurearen antzeko problematikak edo errealitateak dituzten beste lurralde 
batzuentzat inspirazio edo eredu gisa balio dezan. Prozesu hau bertan parte 
hartu duten eragileek osatu dute, eta emaitza aurkezpen jardunaldi batean 
kontrastatu da. Jardunaldi horretan, ondorio nagusiei buruzko esperientziak 
eta iritziak partekatzeko aukera izan da. Era berean, azken hamar urteotan 
gure lurraldean egin dugun lan diskretu baina sakona ezagutzen saiatu gara. 
Bizikidetza Lantzen Gipuzkoan bizikidetzaranzko eta kultura demokratikoranzko 
ibilbide partekatuaren hasiera baino ez da. Guztion eguneroko lana eta 
konpromisoa eskatzen duen eta eskatuko duen bidea, baita etorkizunean ere. 
Gipuzkoa gizarte aurreratu eta errespetuzko gisa finka dadin, indarkeria eta 
giza eskubideen urraketak jasan dituztenen memoria gorde dezan, dituen 
arazoak eta eztabaidak modu baketsu eta demokratikoan bideratzen dakien 
lurraldea izan dadin. Gipuzkoako Aldundiak konprometituta jarraituko du 
ahalegin horretan, gainerako erakundeekin eta Gipuzkoako herritar guztiekin 
lankidetzan.

16

Dokumentua aurkezteko 
jardunaldian partekatutako 
ondorioen panelak.

ARGITUZ.2021 elkarteak bizikidetzari buruz antolatutako jardunaldiko parte hartzea.

«Hurrengoa zu» erakusketa, Baketik 
Fundazioarekin lankidetzan

Aieteko «Huirrengoa zu» erakusketak agerian utzi zituen jazarpen indarkeriak 
Gipuzkoako gizartean eragindako kaltea eta mina.

Aldundiak Baketik elkartearen laguntzarekin Aieten antolatutako erakusketak 
helburutzat zuen indarkeria horren inguruan giza eskubideen ikuspegitik 
hausnartzea eta indarkeria hori jasan zuten biktimen memorian sakontzea. 
Donostiako Aieteko Kultur Zentroan egin zen «Hurrengoa zu» erakusketak 
jomugan izan zituen jazarpen indarkeriak 1975 eta 2011 artean Gipuzkoan 
izandako eraginak. Bertan, gure lurraldean milaka pertsonek pairatu zuten 
indarkeria mota horren biktima batzuek hartu zuten protagonismoa.

18

Bizikidetzaren eta aniztasunaren arloko lan ildoa 
lehentasunezko garapen arloa izan da zuzen-
daritzarentzat legegintzaldiaren hasieratik, eta, 
horregatik, aurrerapen asko egin dira legegint-
zaldiaren plangintzan eta garapenean.

2019an, Gipuzkoa 2019 Barometroaren datuak aurkeztu ziren. Azterlan horrek 
euskal herritarrek migrazio fenomenoarekiko dituzten pertzepzioak eta jarre-
rak aztertzen zituen: tolerantzia indizea 60,52 puntukoa zen Gipuzkoan, 2008ko 
60,95 puntutik oso hurbil, eta gero eta urrunago 2014ko 57,04 puntutik. Ondorio 
nagusietako batek migrazioarekiko eta tolerantziarekiko pertzepzio positiboa 
areagotu izana islatzen zuen. Era berean, atzerritar jatorriko pertsonen kolektibo 
batzuen estigmatizazioa islatzen zen, zehazki, Pakistango, Errumaniako edo Ma-
grebeko jatorriko kolektiboena.  

Gipuzkoa 2019 Barometroaren datuak aurkezten.

Bestalde, zuzendaritzak aktiboki lan egin du hainbat eragile publiko eta pri-
baturekin.

ZAS! Zurrumurruen Aurkako Euskal Sarea

Gipuzkoako Aldundiak eta ZAS! Zurrumurruen Aurkako Euskal Sareak lanean jar-
dun dute xenofobia eta diskriminazioa prebenitzeko gizarte sentsibilizazioaren 
aktibazioan, bizikidetza eta aniztasunarekiko errespetua sustatzeko, bai eta es-
tereotipoen eta zurrumurru faltsuen aurrean pentsamendu kritikoa sustatzeko 
ere. Dagoeneko Gipuzkoan finkatuta dagoen ekimen hori udalerri askotan anto-
latu diren hainbat prestakuntza jardunaldi eta hitzaldi eztabaidatan oinarritzen 
da. Horietan, gainera, tokiko kitak egin dira, «zurrumurruen aurkako eragileen» 
sare bat sortzeko, beren ingurunean agintzeko eginkizuna bete dezaten.

Bere jarduera nagusia modu egonkorrean babesteaz gain, ZAS Eguna!, udal ad-
ministrazioetako langileentzako prestakuntza espezifikoak edo prentsari zuzen-
dutako sentsibilizazio jardunaldiak antolatzen lagundu du.

SOS Racismo

Gipuzkoako Foru Aldundiak eta Gipuzkoako SOS Arrazakeria elkarteak lankidet-
za hitzarmenak sinatu dituzte eskualde sareak sortzeko, jatorri, etnia edo kultura 
arrazoietan oinarritutako diskriminazio egoerei aurre egiteko.

2016az geroztik, eta hitzarmen horien babesean, Aldundiak eskualdeko saree-
tako hainbat jarduera diruz lagundu ditu: sentsibilizazio jarduerak, jardunbi-
de egokiei buruzko informazio jarduerak, diskriminazio kasuak hautemateko 
prestakuntza jarduerak eta materialen argitalpena.

«Berdin» izeneko sarea pixkanaka hedatzen joan da, eta une honetan Oarsoal-
dean, Debagoienan eta Tolosaldean dago ezarrita.

1. Bizilagunak: Konfinamendu garaiko diagnostikoa. SOS Arrazakeria 2020
2. Tokiko inurritegiak Facebooken. SOS Arrazakeriaren txostena. 2020
3. Mentoria sozialeko programa 

Gehitu

Gehitu, Euskal Herriko lesbiana, gay, bisexual, trans eta intersexualen elkartea, 
ehunka emakumek eta gizonek osatzen dute. Elkarte horren helburua da gay, 
lesbiana, bisexual eta transexualei duintasuna, berdintasuna eta sexu afektibi-
tatearen garapen askea izateko oinarrizko eskubideak erabat aitortzea, bai eta 
orientazio sexuala edo identitate transexuala dela-eta egiten den diskriminazio 
legal eta sozial oro desagerraraztea ere.

Ildo horretan, Gehituk aktiboki lan egin du, jarduerak egin ditu eta ekimenak 
sustatu ditu eskubideak defendatzeko erabakigarriak diren eremuetan, berezi-
ki komunikabideetan, erakunde publikoen aurrean eta hezkuntzaren eremuan. 
Horretarako, hainbat ekintza ildo eta estrategia garatu ditu, pertsona guztiak 
eskubide berdintasunean integratzea errazten dutenak; horrek, bestalde, II. 
Aniztasun Planarekin bat datorrela adierazten du. Zuzendaritza honek sustat-
zen duen eskubide berdintasuna. Elkartearen jarduera babesteko eta helburu 
horiek lortzen laguntzeko, modu egonkorrean ari da harekin lankidetzan.

Gipuzkoako LGTBI+ biztanleriaren errealitateen diagnostikoa. 2018.  

Transexualen berdintasunaren aldeko ekitaldia Eusko Legebiltzarrean (2021)

Kriminologiaren Euskal Institutua (IVAC-KREI)

Kriminologiaren Euskal Institutuarekin batera, Gipuzkoako pertsonen saleros-
ketari buruzko ikerketa bat planteatu zen, eta errealitate gogor horren inguruko 
dokumentu bat izan zen emaitza. Dokumentu hori, gainerako dokumentazioa 
bezala, eskuragarri dago Zuzendaritzaren webgunean.

Donostiako Udala –  
Giza Eskubideen Zinemaldia

2003an sortu zen Giza Eskubideen Zinemaldia, eta urtero egiten da Donostiako 
Udalaren eskutik. Donostiako Giza Eskubideen Zinemaldia hedapenerako, infor-
maziorako eta sentsibilizaziorako alternatiba erakargarri eta eraginkor gisa 
finkatu da, eta herritarrei aukera ematen die giza eskubideen urraketen in-
guruan kontzientzia hartzeko eta sentsibilizatzeko. Helburuak guztiz bat datoz Gi-
puzkoako Foru Aldundiaren zeregin eta misioarekin, eta, beraz, Aldundiak urtero 
laguntzen dio jaialdiari.

Donostiako 19. Giza Eskubideen Zinemaldia.

Aita Mari Itsas Salbamendu Humanitarioa

2015eko azaroan Egeo itsasoan (Grezia) sortutako 
krisi humanitarioa ikusirik, Salvamento Maritimo Hu-
manitario elkartea sortu zen, beste irtenbiderik ezean 
itsasoa zeharkatzera ausartzen diren pertsonak so-
rosteko eta horiei laguntzeko xedez. Elkarteak itsas 
salbamenduko, erreskateko eta osasun laguntzako 
lanak egiten ditu Aita Mari itsasontziarekin, itsasoan 
desagertzeko arriskuan dagoen pertsona ororentzat, 
eta, horregatik, Giza Eskubideetako eta Kultura De-
mokratikoko Zuzendaritzak babestu egiten du.

Bestalde, eta itsasontziak egiten duen misioaren garrantzia kontuan hartuta, 
Nervio ekoizpen etxeak dokumental bat egitea proposatu zuen, atunontzia it-
sas salbamendu humanitarioko ontzi bihurtzen hasi zenetik ibilbide osoa jasot-
zen duena, jarraipena egin baitute prozesu hori dokumentatuz. Horrela, mina-
ren kontakizun ikaragarriak jaso dituzte, arreta jartzen dutenak pertsona horiek 
etorkizun baten bila itsasoan beren bizia arriskuan jartzeko pasatu behar izaten 
duten egoeran. Gizarte sentsibilizaziorako lehen mailako proiektu batez ari gara.

Zaporeak

Zaporeak Solidarios Garapenerako Elkartea (aurrerantzean, Zaporeak) iraba-
zi asmorik gabeko Gipuzkoako elkarte bat da, Giza Eskubideen eta Kultura De-
mokratikoaren Zuzendaritzaren balioekin bat datorren elkartasunezko ibilbide 
aitortua duena, eta helburu bikoitza duena: alde batetik, Lesbos uharte grezia-
rrean kalteberatasun handiko egoeran dauden errefuxiatuei elikadura duina, 
kalitatezkoa eta elikagarria ematea, eta, bestetik, errefuxiatu esparruen egun-
go egoerari buruzko sentsibilizazio lanak egitea, Euskal Autonomia Erkidegoan 
eta Nafarroan duten boluntariotza sare zabalaren bidez.Intxaurrondoko elkarte 
gastronomikoaren sukaldean sortu zen proiektua. Horregatik, Gipuzkoako Foru 
Aldundiak, zuzendaritza honen bidez, ekimena lagundu eta babesten du.

Zaporeak elkarteko 
boluntarioak, Lesbosen 
janaria banatzen.

Kontrakale

Giza Eskubideetako eta Kultura Demokratikoko Zuzendaritzak Kontrakale pro-
dukzio etxearen Bidasoa 2018-2023 dokumentala egitea babestu du. Fermin 
Muguruzak zuzendu du. 

Zintak Pirinioetako eta Atlantikoko Bidasoaren muga naturaleko zenbait pasabi-
deren polizia kontrola eta itxiera deskribatzen ditu. Muga hori Frantziak ezarri 
zuen 2018ko udan, Europako gainerako herrialdeetara igarotzen ari ziren etor-
kinak sar ez zitezen, eta 10 heriotza eragin zituen urtebetean. Zazpi pertsona hil 
ziren, 2021eko apiriletik, Irun eta Hendaia arteko Bidasoa ibaiko uretan itota, eta 
beste hiru hil ziren 2021eko urrian, tren batek harrapatuta, Ziburun. Dokumental 
horrek, ibaiaren alde bateko eta besteko aktibista batzuei –Harrera Sarea eta Bi-
dasoa Etorkinekin elkarteetako ordezkariei– ahotsa emateaz eta aurpegia jart-
zeaz gain, bizia galdu zutenak ere gogorarazten ditu, izena, adina, zeharkaldia 
eta ametsak bistaraziz, hildakoen zifra hotzen atzean ezkutatzen diren istorioak 
eta pertsonak ezagutaraziz. Horri esker, tragedia gizatiartzen du.

Bidez Bide

Zuzendaritzak emandako laguntzaren bidez, Bi-
dez Bide Elkarteak egin duen dokumentalarekin 
kolaboratu dugu. Dokumental horren helburua 
da mendekotasuna duten pertsonak zaintzen 
dituzten emakumeen –migratzaileen eta eus-
kaldunen– errealitatea ikusaraztea. Horretarako, 
Gipuzkoarako zainketen erantzukizun sozial eta eti-
koari, bizitzaren jasangarritasunari eta zaintza ere-
duari buruzko eztabaidarekin eta proposamenekin 
batera doan ikus-entzunezko materiala erabili da.

Ucrania-Euskadi elkartea eta Chernobil 
elkartea 

Errusiako tropen inbasioak eta horrek eragindako krisi humanitarioak eraginda 
otsailaren 24an Ukrainan gertatutako eskala handiko gerra gatazkaren aurrean, 
«Ucrania-Euskadi asociación socio-cultural y de cooperación al desarrollo» izeneko 
elkarteak ahalegin guztia egin du laguntza humanitarioa ematen eta beren herrial-
dean beste irtenbiderik aurkitzen ez duten pertsonei laguntzen. Elkarteak oinarrizko 
ondasunak erosi, bildu, garraiatu eta bidaltzeko lanak egin ditu, bai eta Gipuzkoako 
udalerrietan jasotako laguntza Ukrainiako herritarrei banatzeko lanak ere. Zuzen-
daritzak emandako laguntzarekin, laguntza humanitarioa Ukrainara bideratzen 
lagundu nahi izan da, Ucrania-Euskadi elkartearen bitartez. Elkarte hori Ukrainiako 
herritarren eta Gipuzkoako erakundeen eta eragileen arteko bitartekari lanak egi-
ten ari da.

Bestalde, Chernobil elkarteak ere laguntza eman zuen ildo berean, eta bertako ki-
deek lekuan bertan egindako lan humanitarioak babestu ditu Aldundiak.

Markel Olano diputatu 
nagusia, gatazka 
belikoak eragin dien 
familiekin batera

ESKURA  
Giza Eskubideen aldeko Pedagogia  
Baliabideen Zentroa

Eskura Giza Eskubideen aldeko Pedagogia Baliabideen Zentroa izan da (www.es-
kurazentroa. eus), Foru Aldundiak (Bizikidetza eta Giza Eskubideen Zuzendaritza), 
Eusko Jaurlaritzak (Giza Eskubide, Bizikidetza eta Lankidetzaren Idazkaritza Nagu-
sia) eta Donostiako Udalak sustatua. 

2015ean zehar, hiru erakundeek adierazi zuten interesa zutela baliabide peda-
gogikoetan oinarrituko zen zentro berri hori sortzeko, giza eskubideen arloan lu-
rraldeko beste tresna bat bihur zedin. 2016an, aholkularitza bat kontratatu zen 
lan horretarako, eta Zuzendaritza Kudeatzailea eratu zen. Zuzendaritza horrek 
lehen proiektu bat onartu zuen. Proiektu horren proposamena sozializatzeko lan 
handia egin zen, eta zuzeneko elkarrizketak egin zitzaizkien eragile estrategikoei. 
Halaber, 2016ko azaroan, lehen mintegi bat egin zen Bakearen Etxean, tokiko eta 
nazioarteko hizlariekin. Hezkuntzaren eta giza eskubideen arloko euskal eragile 
askok parte hartu zuten, eta zentroaren proiekturako ekarpenak ere jaso ziren.

Pedagogia Baliabideen Zentroa helburu orokor hauen inguruan sortu zen:

 • Giza eskubideekin konprometitutako eta giza eskubideen urraketen au-
rrean gaitasun kritikoa duen gizartea sustatzea.

 • Gure egungo testuinguruan, bakearen eta aniztasuneko bizikidetzaren pe-
dagogia bat garatzeko hezkuntza- eta partaidetza-aukerak eskaintzea.

Horretarako, zentroak honako helburu espezifiko hauen inguruan egituratzen 
du bere lana:

 • Giza eskubideen arloko pedagogia baliabideak, materialak, hezkuntza-
ren euskarriak eta jardunbide egokiak, gizarte pedagogia eta herrita-
rren parte hartzea biltzea.

 • Giza eskubideen arloko hezkuntzako, gizarte pedagogiako eta herrita-
rren partaidetzako baliabide pedagogikoak sortzea.

 • Giza eskubideen aldeko hezkuntzako, gizarte pedagogiako eta herrita-
rren partaidetzako baliabide pedagogikoak, materialak, euskarriak eta 
jardunbide egokiak zabaltzea, hezkuntza-, elkarte- eta erakunde-eragi-
leekin lankidetzan.

Etengabeko jarduerez gain (mediateka eta antzekoak), urtean bi ekitaldi 
egin dira. Batetik, nazioarteko mintegi bat egin da, eta, bestetik, baliabide 
didaktikoen azoka bat. 2022an, Eskura zentroak funtzionatzeari utzi zion.

3.1.
II. Aniztasuneko Foru Plana. Es-
kubide berdintasuna.
Giza Eskubideetako eta Kultura Demokratikoko Zuzendaritzak, lurraldeko giza 
eskubideen eta aniztasunaren arloko eragileekin batera egindako partaidetza 
prozesu baten ondoren, Aniztasuneko II. Foru Plana aurkeztu zuen 2022-2024 al-
dirako, lurraldean eskubide berdintasuna eta diskriminaziorik eza bermatzeko, 
pertsona guztiek, beren aniztasunean, «bizitza osotasunean garatzeko aukera 
berdinak» izan ditzaten. 

Aniztasuneko II. Foru Plana Giza Eskubideetako eta Kultura Demokratikoko Zuzen-
daritzak 2021eko apiriletik abendura bitartean egin zuen deliberaziozko partai-
detza prozesu baten bidez osatu zen. Dinamika horretan 53 erakunde eta elkar-
tetako ordezkariek parte hartu zuten (bederatzi udalerri, 32 elkarte, bost entitate 
publiko eta zazpi erakunde). Parte hartu zuten eragileen artean zeuden Elkarbizi 
Sareko kideak (aniztasuneko udal teknikarien sarea) eta gaur egun Gipuzkoako 
Aniztasun Sarea osatzen duten elkarteetako ordezkariak. Eragile horien guztien 
artean, lurraldean zeuden aniztasunak egon ziren ordezkatuta: migrazioen on-
doriozko aniztasuna, aniztasun etnikoa, dibertsitate funtzionala eta orientazio 
sexualaren eta genero identitatearen aniztasuna. Hainbat partaidetzazko jar-
dunaldiren eta lan saioren ondoren, planari lotutako 91 proposamen jaso ziren 
hilabete horietan. Horietatik % 66 (60 proposamen) azken bertsioan jaso ziren 
osorik  eta % 29 (26), berriz, partzialki; beraz, proposamenen % 95 Aniztasuneko 

II. Foru Planean islatu ziren. II. Plana 2021eko ekainean Tabakalerako bulegoetan 
egindako ekitaldi publiko batean aurkeztu zen

Aniztasuneko II. Foru Plana - Eskubide berdintasuna egiteko, aldez aurretik Eu-
ropako eta estatuko jardunbide onenak aztertu ziren, eta ateratako ondorioak 
nazioarteko jardunbide egokien gida batean jaso ziren.  Era berean, aurreko 
legegintzaldian egindako jardueren ebaluazio sistematizatua egin zen, hau-
temandako indarguneak eta ahuleziak aztertzeko, zuzendaritzaren ekintza ho-
betze aldera, eta oso ondorio baliagarriak atera ziren plangintza zehatzagoa 
definitzeko. Aniztasuneko II. Foru Plana - Eskubide berdintasunak, era berean, 
adierazle sistema bat du, erakundeen kontu ematean eta erantzukizunean 
egindako aurrerapena neurtzeko, bai agente laguntzaileentzat, bai elkarteent-
zat eta, baita herritar guztientzat ere.

Elkarbizi udal sarea 

Legegintzaldi honetan, aniztasuneko udal teknikarien sarea bultzatzeko eta in-
dartzeko ahalegina egin da, sare horren dinamizazioa bultzatuz eta udal eremu 
teknikoan adierazitako kezka nagusiei erantzunez. Gaur egun, sarea hamabost 
bat kidek osatzen dute, eta kide horiek urtean zehar hiru edo lau aldiz biltzen 
dira, batez beste. Hainbat gai jorratu dira, baina gai horietan eskumena duten 
beste foru zuzendaritza batzuekin lan eginez betiere, eta, horri esker, nabarmen 
hobetu da Aldundiaren barneko koordinazioa intereseko arloen artean (eus-
kara, partaidetza, gazteria, estrategia, kirolak, etab.). Aldi berean, foru erakun-
dearen eta udalen arteko harremana ere hobetu da, eta, beraz, zerbitzua op-
timizatu. Ekintza horri esker, orobat, Aniztasuneko II. Planean jasotako ekintza 
zeharkakotu ahal izan da aipatutako foru zuzendaritzen ohiko kudeaketan, eta 
dauden sinergiak zabaldu dira.

Aniztasunaren aldeko elkarteen sarea

Adierazi dugun bezala, Aniztasuneko II. Foru Plana elkarrekin sortzeko tresna bat 
da, partaidetza prozesu baten emaitza. Prozesu horretan, funtsezkoa izan da 
ekintza definitzeko orduan eragileen beharrak eta proposamenak entzutea. 
Hala, bi sareen konplizitatea du, bai udal sarearena bai elkarte sarearena. 

Beraz, Gipuzkoako aniztasunaren ordezkari diren 24 elkartek eta erakundek ba-
tera lan egiteko gunea da Aniztasunaren Sarea, eta Gipuzkoako Foru Aldundiak 
sustatzen du, Giza Eskubideetako eta Kultura Demokratikoko Zuzendaritzaren 
bidez. Kontsultak jasotzea, aholkularitza ematea eta proposamenak egitea 
ditu eginkizun. Parte hartzeko eta entzuteko espazio gisa eratu da, eta aholkuak 
emateko, kontrastatzeko eta proposamenak egiteko gaitasuna du. Aniztasuna-
ren Sarearen helburua Gipuzkoan giza eskubideen errespetuan oinarritutako 



3433

An
iz

ta
su

na
 B

iz
ik

id
et

za
n

2019 - 2023 Legealdiko Memoria

aniztasunaren ikuspegia sustatzea da, eta ha-
ren ekintzak Gipuzkoako eskubide berdintasuna-
ri buruzko Aniztasuneko II. Planaren esparruan 
garatzen dira, eta, elkarlanean arituz, lurraldean 
dauden mota guztietako aniztasunei koherent-
ziaz erantzutea du helburu.Egiten duen lanaren 
bidez, Sareak 2030 Agendaren helburuak lortzen 
ere lagundu nahi du, eta, bereziki, «inor atzean ez 
uzteko» printzipioa lortzen. 

Helburu orokorrak::

 • Gipuzkoan giza eskubideen errespetuan oinarritutako aniztasunaren 
ikuspegia sustatzea, aniztasun desberdinei helduz lan egiteko modu 
desberdinetatik.

 • Gipuzkoako Aniztasuneko II. Foru Planaren garapena lagundu, babestu 
eta bultzatzea.

Helburu espezifikoak:

 • Entzute aktiborako, baterako ikaskuntzarako eta partaidetzarako espazio 
bat bultzatzea eta finkatzea.

 • Lan horretan lagunduko duten tresna, gaitasun eta baliabide hobeak 
sortzea.

        

Victoria Club aretoan egin zen Aniztasun Sarearen aurkezpen ekitaldian bi sareetako kideak 
egon ziren. Ekitaldi horretan, aniztasunari buruzko mikroantzerki sariak aurkeztu ziren.  

Giza Eskubideetako eta Kultura Demokratikoko Zuzendaritzaren eginkizunetako 
bat bizikidetzaren eta bakearen sentsibilizazioa eta zabalkunde egitea da, be-
reziki gazteen kolektiboen artean. Horretarako, bi programa espezifiko ditu bi-
garren hezkuntzan eta unibertsitatean: Anizatsunetik Eraikiz eta Jauzi Handia. 
Jarraian deskribatzen dira:    

   

Aniztasunetik Eraikiz

Giza Eskubideetako eta Kultura Demokratikoko Zuzendaritza Nagusia bigarren 
hezkuntzako ikastetxeetan Aniztasunetik Eraikiz programa bultzatzen ari da.

2021eko martxoan, 2018an hasitako proiektua berreskuratu zen, bi alderdi kon-
tuan hartuta garatzeko:

 • Hiru urteko prozesua garatzea, hiru hilabetekoa izan beharrean, hau da, 
2021/2022 ikasturtetik 2023/2024 ikasturtera artekoa.

 • Hiru urteko prozesuan proiektuan parte hartzen duten ikasleak berdinak 
izatea.

Proiektua DBHko 2. mailako ikasleekin hasi zen, eta haiekin lan egin zuten DBHko 4. 
mailara arte. Zazpi ikastetxek eta 200 ikasle inguruk hartu zuten parte.

Giza Eskubideetako eta Kultura Demokratikoko Zuzendaritzak ADOS Batzordean parte hartzea. 
Bilera meskitetako imanekin, Lehendakaritzan egindako ekitaldian.

Aldundiak bat egin du NBEren 75. urteurrenaren ospakizunarekin.

Gipuzkoako Foru Aldundiaren jauregiaren fatxada urdinez argiztatu zen. Keinu ho-
rren bitartez, Foru erakundeak bat egin zune NBEren 75. urteurrenaren ospakizu-
narekin. Besteak beste, giza eskubideetan, hezkuntza unibertsalean, pobreziaren 
aurkako borrokan eta genero berdintasunean bultzatutako aurrerapenak aitort-
zen dira urteurren horrekin. Horrela, Aldundiak bat egin zuen ekimen hori babesten 
zuten gainerako erakundeekin. Ekimena UNESCO Etxeak, Euskadiko UNICEF Batzor-
deak, UNRWA Euskadik eta ACNUR Euskal Batzordeak antolatu zuten.

Jauzi Handia programa

Jauzi Handia 2.0 esku hartzea Gipuzkoako Foru Aldundiko Giza Eskubidee-
tako eta Kultura Demokratikoko Zuzendaritzak bultzatzen du eta Gipuzkoako 
Campuseko Errektoreordetzako (EHU) Unibertsitate Proiekzioko Zuzendarit-
zak koordinatzen. Haren helburu nagusia Gipuzkoako campuseko (UPV/EHU) 
ikasleen artean kultura demokratikoa eta giza eskubideekiko engaiamendua 
sustatzea da, elkarrizketa politikorako, besteak beste, entzute aktiborako eta 
dibergentzia politikoarekiko tolerantziarako gaitasunak eskuratzea sustatuz. 
Gainera, ikuspegi praktiko batetik, helburua zen ikasleak autokudeaketarako 
gaitasuna garatzea, Garapen Jasangarrirako Helburuak sustatzeari lotutako 
jarduerak antolatzeko.

Unibertsitateetako ikasgelak eta bertako irakasleak oso garrantzitsuak dira 
herritartasuna eraikitzeko. Prozesu horretan, irakasleen zeregina funtsezkoa 
da; herritar parte hartzaileak eta kritikoak lortzea ez da posible elkarrizketarik, 
arrazoitutako eztabaidarik eta hezkuntza esperientzian ikasleen eta irakas-
leen partaidetza aktiborik gabe.

Kultura politikoaren eta gizabidezko kulturaren garapen maila hobeak 
lantzeko beharra identifikatu da, eta unibertsitatea funtsezko espazioetako 
bat da arlo horretan. Unibertsitatea giltzarri bihurtu nahi da, haren bidez lortu 
ahal izateko irakasleen eta ikasleen arteko hausnarketa eta pentsamendu 
analitiko eta kritikoa, hartara herrialdeen, komunitateen eta erakundeen ga-
rapen beharrei irtenbideak emango dizkieten oinarriak jarriko dituen ezagut-
za zientifikoaren sorrera sendotzeko.

Hausnarketa eta eztabaida kritikoa sustatzen duen programa honen bidez. 
Horrela, bizikidetza politikoari eragiten dioten gaurkotasuneko gaiak parteka-
tu eta eztabaidatu dira. Aukeratutako gaiak procésa, aldaketa klimatikoa eta 
gatazka armatuaren testuinguruko bizikidetza politikoa izan dira.. 

    

Kultura politikoari buruzko Think Tanka

Zuzendaritza kultura politiko berriari buruzko Think Tankeko kide ere izan da, 
Etorkizuna Eraikiz programaren barruan.  Gipuzkoa Taldean Think Tank taldeak 
ezagutza lankidetzan sortzeko eta Gipuzkoak bere etorkizuna eraikitzean dituen 
erronkak ulertzeko sortutako lantaldeak dira. Gainera, Gipuzkoa Taldeanen defi-
nitzen dira erronka horiek gainditzen lagunduko duten Gipuzkoako Foru Aldun-
diaren politikak hobetzeko prozesuak.

Eztabaida taldearen lanaren abiapuntua honako hau izan zen: gaur egungo 
egoera definitzen duten elementuetako bat demokrazia liberalaren krisia da, 
zeina azaleratzen baita herritarrek eragileak, erakundeak eta sistema politikoa 
begi onez ez ikustean eta politika publikoak ordezkatzeko eta kudeatzeko egi-
tura politikoak ahultzean. Etorkizuna Eraikizek kultura politiko berri bat indartzea 
planteatzen du, krisi honi aurre egiteko estrategiaren zati gisa. Giza Eskubideen 
Zuzendaritza parte aktiboa izan da espazio honetan Gipuzkoa Taldean espa-
zioan egindako hausnarketan. Gipuzkoako Foru Aldundiak espazio hori sortu du 
«entzutea» garatzeko, eta Think Tanka mekanismo gisa erabiltzen du adituek eta 
erakunde desberdinek Gipuzkoak epe labur, ertain eta luzean dituen erronkei 
buruzko ezagutza eta ikuspegia eman dezaten.

Hirien eta Tokiko eta Eskualdeko Gobernuen 
Munduko Sarea UCLG

Giza Eskubideen eta Kultura Demokratikoaren Zuzendaritzak Durbanen (He-
goafrika) egin zen Tokiko eta Eskualdeko Liderren Mundu Biltzarrean parte 
hartu zuen. Biltzar hori mundu osoko hainbat erakundek sustatu zuten, eta 
horien artean dago Aldundia. Haren bidez, aintzatespena eman nahi zaie 
bakea eraikitzeko eta elkarrizketa sortzeko ikuspegi berritzailea eta eragin 
handikoa ezarri duten tokiko gobernuei.

UCLG Hirien eta Tokiko eta Eskualdeko Gobernuen Munduko Sareko kide eta 
Durbanen egindako biltzarraren antolatzaile gisa, foru erakundeari Peace 
Price erakundeko kide izateko gonbita egin zitzaion, bizikidetza programetan 
eta gatazka ostearen kudeaketan esperientzia handia zuelako. 

Erakundeetako ordezkariak Peace Pricen, Durbanen. 2019

Aieteko Konferentziaren hamargarren 
urteurrena. 2021

2021ean Aieteko Konferentzian parte hartu zuten kideak.

Tolosako Ekimen Zentroa

140 korista baino gehiagok abestu zuten bakearen alde Tolosan, 2022an.

Tolosa bakearen nazioarteko hiriburua izan zen egun batez. Izan ere, UNES-
COk aukeratu zuen XX. Bakearen Nazioarteko Jardunaldia ospatzeko leku 
gisa, Eusko Jaurlaritzarekin, Gipuzkoako Foru Aldundiarekin, Tolosako Uda-
larekin, TOPIC Museoarekin eta Tolosako Ekimen Zentroarekin lankidetzan.

Nazio Batuen Batzar Nagusiak Bakearen Nazioarteko Eguna ezarri zuen 
1981ean, eta irailaren 21ean ospatzen da. Ospakizun horri lotuta, azken bi 
hamarkadetan UNESCOk urtero jardunaldi bat antolatu du, bakearekin ze-
rikusia duten gaiei buruzko hezkuntza eta sentsibilizazio publikoko ekime-
nak biltzen dituena.

Mundu mailako hitzordu bat da, egoitza urtero aldatzen duena. Kasu ho-
rretan, Tolosa izan zen hogeigarren edizioaren helmuga, koru kulturarekin 
eta txotxongiloen arteekin zuen harremanari esker.

Giza Eskubideen eta Botere Publikoen Unesco 
Katedra. EHU

Gipuzkoako Foru Aldundia eta Euskal Herriko Unibertsitatea elkarlanean aritu 
dira giza eskubideen kultura sustatzeko eta, bereziki, hura legegintzaldi hone-
tan Foru Aldundiaren politika publikoetan ezartzeko.

Horrela, giza eskubideen arloko prestakuntza- eta sentsibilizazio-jardunal-
di batzuk antolatu dira publiko espezializatuarentzat, eta, aldi berean, pres-
takuntza espezifikoa eskaini zaie Aldundiko langileei, giza eskubideen arloko 
langileak gaitzeko.

Adierazpen askatasunari buruzko jardunaldia

Gipuzkoako Foru Aldundiak, UPV/EHUko Giza Eskubideen eta Botere Publikoen 
UNESCO Katedraren eskutik, adierazpen askatasunari buruzko jardunaldi bat 
egin zuen 2022ko irailean, Donostiako Miramar Jauregiko Julio Caro Baroja 
aretoan.

Gipuzkoako Foru Aldundiak eta EHUko Giza Eskubideen eta Botere Publikoen 
UNESCO Katedrak bortxazko desagertzeei buruzko jardunaldi bat antolatu zu-
ten. Gai horri buruzko NBEko lantaldeko hainbat adituk eta ordezkarik parte 
hartu zuten bertan, hain zuzen ere 40 urte bete zirenean nahigabe edo be-
hartuta desagertutako pertsonei arreta emateko organo hori sortu zenetik.

«Indarkeria Politikoa eta Justizia Errestauratiboa: erabilerak eta abusuak» jardunaldia.

Kriminologiaren Euskal Institutua (KREI/IVAC)

Mota desberdinetako biktimek sarritan adierazi dute tristura eta frustrazioa, 
iraganean erakundeen laguntzarik jaso ez zutelako; horregatik planteatu zen 
lurraldeko erakundeek esparru horretan egindako ekintza politiko publikoen 
bilakaera ezagutzeko aukera emango zuen azterlan bat egitea. Hala, 2018an, 
Gipuzkoako Foru Aldundiak KREIri enkargatu zion Gipuzkoako erakundeek 
1960tik aurrera motibazio politikoko indarkeriak eragindako giza eskubideen 
urraketen eta sufrimenduen inguruan egindako ekintzei buruzko azterlan bat 
egitea. Azterlan horrek jarraipena eman zion KREIk 2017an Gipuzkoako Batzar 
Nagusiek 1960tik 2016ra bitartean motibazio politikoko indarkeriaren biktimei 
errekonozimendua eta laguntza emateko egindako ekintza instituzionalei 
buruz hasitako azterketari.

Azterlanaren lehen zirriborroak 4.000 ekitaldi baino gehiago jaso zituen, zei-
netan erakundeek kezka adierazi baitzuten azterlanaren denbora- eta iker-
keta-esparruan gertatu diren giza eskubideen urraketaren bategatik, eta le-
hen datu base bat sortu zuen, urraketa horiek eragin zituzten gertaerak eta 
egindako jarduerak jasotzen zituena. Jarduera kopuru handi horrek –hasiera 
batean aurreikusten zena baino handiagoa– beharrezko bihurtu du azterla-
na hedatu eta erakundeetako kideen zuzeneko testigantzak biltzea, azterla-
nak hartzen dituen ia sei hamarkadetan bereziki erakundeen funtzionamen-
du desberdintasun handien ondorioz behar bezala jasota ez zeuden alderdi 
batzuk testuinguruan hobeto kokatzeko. Era berean, egokitzat jo da erakun-
deak bere jarduerak banan-banan itzultzea udal bakoitzari, informazio hori 
eskuratu ahal izan dezan.

5. 
Memoria Historikoa 
berreskuratzeko 

Foru Aldundiak urteak daramatza memoria historikoa berreskuratzeko la-
nean, lehenik eta behin noizbehinkako jarduerekin (adibidez, 2004ko maiat-
zaren 20an frankismoak errepresaliatutako erakundeko langileei errekonozi-
mendua ematea) eta, ondoren, memoria berreskuratzeko eta udalen eta 
elkarteen ekintzak bultzatzeko politika aktiboarekin, betiere Nazio Batuek giza 
eskubideen urraketen biktimei aitortzen dizkieten eskubideak kontuan hartu-
ta: egia ezagutzeko eskubidea, justizia jasotzeko eskubidea eta bidezko erre-
parazioa jasotzeko eskubidea.

Legegintzaldi honetan, jarraian azalduko diren jarduerak egiteaz gain, beha-
rrezkotzat jo zen bereziki garrantzitsuak iruditu zitzaizkien bi alderdi azpima-
rratzea:

a) Elkarte sarearekin batera gogoeta egitea, etorkizun hurbilerako jarduera 
ildoak diseinatzeko, gure ustez paradigma aldaketa baten aurrean gaude-
lako.

b) Gazteei gertatutakoa transmititzea, giza eskubideen ikaskuntza gisa eta 
eskubide horien euskarri den aldamioko beste pieza baten gisa: berriz ez 
gertatzeko bermea. Horrek berekin dakar gizartean dagoeneko presente da-
goen etorkizuneko erronketako bat: memoria historikoaren eta gure oraina-
ren arteko lotura, memoria historikoa ez dadin «iraganeko» ariketa bat izan, 
«orainaldiko» ariketa bat baizik.

Foru Aldundiaren jarduerak azaltzeko, lau ataletan banatu ditugu:

Gainera, Gipuzkoako Foru Aldundia GOGORA Memoriaren, Bizikidetzaren eta 

Giza Eskubideen Institutuko kide da.

1
Memoria historikoa 

berreskuratzeko jarduerak

3
Etorkizunaz gogoeta 

egiteko prozesua

2
 Memoria historikoaren 

transmisioa

4
Jarduketa 
bereziak

Memoria Historikoa berreskuratzeko 
jarduerak

Foru Aldundiak urte askoko ibilbidea egin du Memoria Historikoaren gaietan, 
bai udalerriei eta elkarteei laguntzak emanez (2012tik), bai jarduerak bere ka-
buz eginez (2004tik edo lehenagotik). Erakundearen jarduerak hiru kategoria 
handitan biltzen dira: Foru Aldundiaren beraren proiektuak (bereziki interes-
garriak iruditu zaizkien edo laguntza lerroetan sartzen ez ziren udalen edo 
erakundeen proiektuetarako zuzeneko laguntzak barne); udalerriek aurkez-
tutako proiektuetarako dirulaguntzak eta elkarteen proiektuetarako dirula-
guntzak (azken bi kasu horietan, dirulaguntza irekien lerroen bidez).

Horrela, ildo horri lotutako ikerketak eta argitalpenak egin dira.  Gipuzkoako 
Aldundiko langileak, 1936 – Personal de la Diputación de Gipuzkoa 1936, fran-
kismoak  errepresaliatutako Aldundiko langileei buruzkoa. Halaber, txosten 
bat egin zen Francisco Franco Bahamonderen (1937-1975) diktadura gorai-
patzearekin lotutako ohorezko izendapenei eta akordioei buruz eta, ondoren, 
diktaduraren goratzeak indargabetzeari buruz

Diktadura frankistaren goratzeak indargabetzeari buruzko prentsaurrekoa.

Beste ikerketa batzuek 1936-1945 aldian erregimen frankistak Gipuzkoan erre-
presaliatutako emakumeen figura nabarmendu dute.

Burgosko prozesuaren 50. urteurrena 
gogoratzeko erakusketa

Gipuzkoako Aldundiak, Aranzadi Zientzia Elkartearekin eta Euskal Herriko Uni-
bertsitateko Giza Eskubideen eta Botere Publikoen Unesco Katedrarekin batera, 
erakusketa antolatu zuen, EAEko historia berriari eta lurraldean erregistratutako 
giza eskubideen urraketei buruzko memoria sustatzeko egindako lanaren espa-
rruan.

Burgosko prozesuaren 50. urteurrenean, gertaera historiko hura gertatu zeneko 
testuingurua ezagutarazi eta azaldu zuen, bai eta Euskadiren azken aldiko his-
torian izan zuen eragina ere.  «1970-2020 Burgosko prozesua» erakusketa.  Fran-
kismoari buruzko epaiketa, garaiko 173 dokumentu eta lekukotza grafiko argitara 
eman zituena.

49

«Errefuxiatuak: herrimina, memoria eta 
erbestea» erakusketa

Aldundiak bultzatutako «Errefuxiatuak: herrimina, memoria eta erbestea’ erakus-
ketak gaur egungo migrazioen eta euskaldunek munduan babesa bilatu izan 
duten fase historikoen arteko antzekotasunak aztertu zituen Photomuseumen.

Politikan aitzindariak diren Gipuzkoako 
emakumeak. HAZIAK

Aitorpen ekitaldi horren bidez euskal politikan bidea ireki zuten emakume gi-
puzkoarrak omendu ziren. Martxoaren 8aren bueltan egin zen ekitaldia, poli-
tikan aitzindariak diren emakumeek azken lau hamarkadetan egindako lana 
ezagutarazteko, «berdintasunaren hazia» erein baitzuten

50

Omenaldia kontzentrazio esparruetara 
deportatutako gipuzkoarrei

Gipuzkoako Foru Aldundiak II. Mundu Gerran III. Reicheko kontzentrazio es-
parruetara erbesteratu zituzten 80 gipuzkoar omendu zituen. Gipuzkoako 
diputatu nagusi Markel Olanok adierazi zuen pertsona horiek, nazien izuga-
rrikeria zuzen-zuzenean bizitzeaz gainera, memoriarik eza ere pairatu behar 
izan zuten. «Gipuzkoako Foru Aldundiak, gaurko ekitaldi instituzionalarekin, 
bere alea jarri nahi du isiltasun hori apurtzeko eta Gipuzkoako deportatuen 
memoria aldarrikatzeko», defendatu zuen. «Memoria historikoa gauzatzeak 
berekin dakar pertsona horiei beren izen-abizenak itzultzea, haien memoria 
aldarrikatzea eta, aldi berean, gure gizartean benetako kultura demokrati-
koa garatzen laguntzea».  Omenaldi ekitaldia Gipuzkoako Foru Aldundiaren 
jauregiko ohorezko solairuan egin zen, eta deportatutako 80 lagun horien 27 
senitartekok parte hartu zuten. 

Omenaldia Gipuzkoako gerrako haurrei

Gerrako haurrak omentzeko ekitaldiari buruzko prentsaurrekoa, Intxorta elkarteko  
ordezkariekin batera.

Intxorta elkarteak Gerra Zibilean erbestea ezagutu zuten 10.400 haur doku-
mentatu zituen, eta horiei omenaldia egin zien Gipuzkoak.

Ekitaldiaz gain, Zuzendaritzaren webguneak datu banku irisgarri eta ireki bat 
jasotzen du erbesteratutako haurren datuekin. Jarduerak hurrengo legegint-
zaldian jarraituko du, dibulgaziozko beste ekimen batzuen bidez.



5453

M
em

or
ia

 H
is

to
rik

oa
 b

er
re

sk
ur

at
ze

ko
 p

ro
gr

am
a

2019 - 2023 Legealdiko Memoria

Gainera, Gipuzkoan hainbat jarduera babestu dira, zuzeneko laguntzak ema-
nez. Hala, memoria historikoa zabaltzeko interesgarriak izan arren Aldundi 
honenak ez ziren eta dirulaguntzen lerroetan sartzen ez ziren jardueren fi-
nantzaketan lagundu da partzialki. 

Azpeitiko Memoria Historikoa 1945-1975 argitalpenaren aurkezpena.

Oroimenean barrena ibiltzea. 
Memoriaren ibilbide antzeztuak 
Donostian. 2022

Non dago Mikel dokumentala 
babestea

Erkibe Zumaiako Kultur Elkartea. 
«Emakumeak itzalean» erakusketa

«Itzalpeko emakumeak» erakusketaren inaugurazio ekitaldia.

«Itzalpeko emakumeak» erakusketak euskal emakumeek Gerra Zibilaren eta 
gerraostearen urteetan jasandako abusuak eta indarkeria ezagutarazi zi-
tuen, eta, horrekin batera, hain baldintza gogorretan eta hainbat gizarte ere-
mutan benetako aitzindariak izan ziren emakumeek egin zuten ekarpenaren 
balioa aitortu. Erakusketa Tolosako Aranburu jauregian egin zen. Erkibe Elkar-
teak antolatu zuen, Tolosako Udalaren, Gipuzkoako Foru Aldundiaren eta Ku-
txa Fundazioaren babesarekin eta Sabino Arana Fundazioaren laguntzarekin.

 

Sabino Arana Fundazioa  Emakumeak aberria 
eginez 100 urte.

Bestalde, Sabino Arana Fundazioak «Emanukeak aberria eginez 100 urte» 
erakusketa antolatu zuen, Zuzendaritzaren laguntzarekin.

Emakume Abertzale Batza (EAB) 1922an jaio zen, Euzko Gaztediaren babesean 
sortutako emakume talde gisa. Erakusketak erakunde horrek hainbat espa-
rrutan egindako lan patriotikoa omendu zuen. 24 panel zituen, sei gai mult-
zo handitan banatuta. Bloke horietan elkarteak bere ibilbide osoan egindako 
lana eta pentsamendua jasotzen ziren: 1) EABren hastapenak; 2) EABren loral-

dia; 3) «Jaungoikoa eta Lagi Zarra» doktrina (JEL); 4) EAB eta hezkuntza; 5) EAB 
eta gizarte laguntza eta 6) EAB gerran eta erbestean.

«EAB 100 urte. Emakumeak aberria eginez» erakusketaren bidez, aberriaren 
alde egindako jarduerak eta bizitako esperientziak ikusarazi nahi izan ziren. 
Emakume haiek gizarte eredu berri baten aldeko apustua egin zuten, hainbat 
ekimen eta lan bultzatuz.

Udal proiektuentzako dirulaguntzak

Udalentzako laguntza lerroen deialdiak 2012an hasi ziren, eta harrezkero 
etengabe egin dira. Urte hauetan (2015-2019), 25 udalek 79 proiektu aurkeztu 
dituzte, eta horietatik 69ri eman zaie dirulaguntza.

Udalek landutako gai gehienak egiaren ezagutzarekin eta errekonozimen-
duarekin lotuta daude, eta, ondoren, gertatutakoa transmititzearekin. Esan 
dezakegu une honetan nahiko modu intentsiboan ikertu direla frankismoaren 
lehen faseak (1936-1945) (14 herri), eskubide urraketak jasan zituzten pertso-
nen izenak jaso direla, eta bigarren frankismoaren ikerketa hasi dela (1945-
1975 edo 1978).

Elkarteen proiektuentzako dirulaguntzak

2012. urteaz geroztik, urtero egin dira memoria historikoa berreskuratzeko 
programetarako laguntza lerroak. 

Urte hauetan guztietan landu diren gaiak askotarikoak izan dira:

 • ikerketa (orokorra, egitateena eta ez kasu zehatzena)

 • transmisioa (dibulgazio orokorra barne)

 • justizia (Argentinako kereilarako lekukotzak)

 • emakumea (emakumeen rolari buruzko ikerketa, aintzatespenak...)

 • erreparazioa (omenaldiak, aintzatespenak...)

 • ahozko lekukotasunak (garaiko lekukoenak)

 • egia (pertsonei gertatutakoa ezagutzea)

Gehien landutako bi kategoriak, emaitzen erdiarekin, transmisioa eta iker-
keta dira.

Frankismoaren krimenen aurkako kereila

Gipuzkoako Batzar Nagusiek, 2016ko urriaren 5ean egindako osoko bilku-
ran, 74/2016 Ebazpena onartu zuten, frankismoaren biktimei justizia emate-
ko beste erakunde batzuek jarritako kereilekin bat egiteko. Ebazpen horren 
bidez, Batzar Nagusiek Gipuzkoako Foru Aldundiari eskatu zioten Espainiako 
Estatuko epaitegietan ekimen judizialak irekitzeko, diktadura frankistak Gi-
puzkoako Lurralde Historikoan gizateriaren aurka egindako krimenengatik 
dagozkion erantzukizun penalak edo bestelakoak argitzeko.

Araubide Juridikoko eta Funtzio Publikoko Zuzendaritza Nagusiarekin bat eto-
rriz, gai hori aurrera eramateko esperientzia nahikoa duen kabinete juridiko 
batekin jarri ginen harremanetan. Abokatuek Auzi Estrategikoa proposatu zu-
ten, helburu hirukoitzarekin: a) eragin soziala lortzea, b) egia judiziala aitort-
zea bilatzea eta c) aurrekaria ezartzea. Planteatutako estrategia bortxazko 
desagertzearen kasu sinboliko eta enblematikoren bat aukeratzea zen, fa-
milia akusazio partikular gisa agertuko litzatekeena, eta Foru Aldundia herri 
akusazio gisa.

Aldundi honen erabaki estrategiko gisa, kasuetako bat gutxienez emakume 
batena izatea planteatu zen, emakumeek jasandako errepresioa ikusezin bi-
hurtzea saihesteko.

Kasu hauek aukeratu ziren:

 • Florencia Olazagoitia Ceciaga, Arrasaten bizi zen 38 urteko emakumea, 
hiru seme-alabaren ama eta 1936ko azaroaren 3an hil zuten unean 
haurdun zegoena, ziurrenik Dragones batailoiko borrokalari sozialistekin 
ahaidetasuna zuelako (eraso frankista geldiarazia zuten Intxortan).

 • Jose Ariztimuño Olaso Aitzol jauna, 40 urteko apaiza eta euskaltzalea, 
ideologia nazionalistakoa. Galerna posta-itsasontzian harrapatu zuten 
eta 1936ko urriaren 18an erail, Ondarretako espetxean torturatua izan 
ondoren.

Kereila partikularrak eta herri kereilak otsailaren 22an (Jose Ariztimuño Olaso 
Aitzolen kasuan) eta martxoaren 1ean (Florencia Olazagoitiaren kasuan) aur-
keztu ziren. 2019ko martxoaren 15etik apirilaren hasierara bitartean, lau kereila 
horiek ez ziren onartu eta artxibatu egin ziren; hala ere, Fiskaltzak aurkakot-
za idazkia aurkeztu zuen. Apelazioa aurkeztu zen, eta ebazpen judiziala ezetsi 
egin zen. Gaur egun, nazioarteko auzitegien bidea aukeratu da, eta, Florencia 
Olazagoitiaren kasuan, Giza Eskubideen Batzordeari aurkeztu zaio jakinara-
zpena, Espainiako Estatuak erantzunik eman ez duelako.



www.gipuzkoa.eus/eu/web/gizaeskubideak
Giza Eskubideetako eta Kultura Demokratikoko Zuzendaritza


